
A U R K I B I D E A

B SAILA:

Foru lege proposamenak:

—Foru Lege proposamena, Nafarroako Foru Komunitateko Odol eta Ehun Bankua izeneko entitate publikoa

sortzekoa eta Nafarroan Giza Ehunen eta Zelulen Transfusio Sarearen antolamendua ezartzen duena.

Nafarroa Bai parlamentu-taldeak aurkeztu du (2. or.).

F SAILA:

Galderak:

—Galdera, jakiteko zeintzuk diren arrazoiak Nafarroako Gobernuak ez sinatzeko Justizia Ministerioarekin

gorpuak lurpetik ateratzeko eta hilobien mapa bat egiteko hitzarmena, Ioseba Eceolaza Latorre jaunak

egina (15. or.).

—Galdera, jakiteko Nafarroako Gobernuak asmorik ote duen errenta altuenen zerga-zama areagotzeko, Ion

Erro Armendáriz jaunak egina (15. or.).

—Galdera, jakiteko Nafarroako Gobernuak ekintza-plan berezirik ba ote duen Sakana eta Erribera eskualde-

etako langabezi datuak hobetzeko, Roberto Jiménez Alli jaunak egina (16. or.).

—Galdera, Familia Ugariei buruzko Foru Legea erregelamendu bidez garatzeari buruzkoa, Jose Andrés Bur-

guete Torres jaunak egina (17. or.).

—Galdera, gas naturala Ega ibarrera eramateari buruzkoa. Bertan behera utzitako galdera (17. or.).

G SAILA:

Txostenak, deialdiak eta Parlamentuko informazioa:

—Erabakia, NUPen epe ertaineko eta luzeko helburuak eta planak aztertzeko lan-talde bat eratzekoa. 

Hezkuntza Batzordeak onetsia (18. or.).

B saila:
FORU LEGE PROPOSAMENAK

Foru Lege proposamena, Nafarroako Foru Komunitateko Odol eta Ehun

Bankua izeneko entitate publikoa sortzekoa eta Nafarroan Giza Ehu-

nen eta Zelulen Transfusio Sarearen antolamendua ezartzen duena.

Nafarroako Parlamentuko Mahaiak, 2010eko
apirilaren 26an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Nafarroa Bai parlamentu-taldeak Nafarroako Foru
Komunitateko Odol eta Ehun Bankua izeneko enti-
tate publikoa sortzeko eta Nafarroan Giza Ehunen
eta Zelulen Transfusio Sarearen antolamendua
ezartzen duen Foru Lege proposamena aurkeztu
du.

Hori horrela, Legebiltzarreko Erregelamenduko
147. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Nafarroako Foru Komunitateko Odol eta
Ehun Bankua izeneko entitate publikoa sortzeko
eta Nafarroan Giza Ehunen eta Zelulen Transfusio
Sarearen antolamendua ezartzen duen Foru Lege
proposamena Nafarroako Parlamentuko Aldizkari
Ofizialean argitara dadin agintzea.

2. Foru lege proposamen hori Nafarroako
Gobernura igortzea, Erregelamenduko 147. artiku-
luan ezarritako ondorioetarako.

Iruñean, 2010eko apirilaren 26an

Lehendakaria: Elena Torres Miranda

Foru Lege proposamena, Nafarroako

Foru Komunitateko Odol eta Ehun

Bankua izeneko entitate publikoa sor-

tzekoa eta Nafarroan Giza Ehunen

eta Zelulen Transfusio Sarearen anto-

lamendua ezartzen duena

ZIOEN AZALPENA

Honako foru lege hau prestatu da odol-emate-
aren alorreko eta zelulen nahiz ehunen lorpen,
manipulazio, egiaztapen, preserbazio, biltegiratze,
banatze eta inplantatzearen alorreko legedi indar-
duna egokitze aldera, horretarako oinarriturik Foru
Eraentza Berrezarri eta Hobetzeari buruzko Lege
Organikoa onetsi zenetik Nafarroari osasun-alorre-
an dagozkion eskumenetan, Osasunari buruzko
azaroaren 23ko 10/1990 Foru Legean, zeinak VI.
tituluan garatzen baitu Osasunbideko zuzendari-
tza-, kudeaketa- eta partaidetza-organo zentralen
arauketa, eta Nafarroako Gobernuari eta bere
Lehendakariari buruzko abenduaren 3ko 14/2004
Foru Legean nahiz Nafarroako Foru Komunitatea-
ren Administrazioari buruzko abenduaren 3ko
15/2004 Foru Legean, zeinek aldaketak ezartzen
baitituzte Foru Komunitateko Administrazioaren
eta bere erakunde autonomoen administrazio-
antolamenduaren arauketan.

Foru lege honen xedea da odoletik eta giza
ehunetatik eratorritako baliabideei dagozkien
administrazio- eta kudeaketa-egiturak moderniza-
tu, eguneratu eta indarreko legediari egokitzea,
eta azken bateko jomugatzat du Nafarroako herri-
tarrentzako osasun-prestazioen kalitatea hobe-
tzea, produktu horien hornidura osasun-kalitatea-
ren eta -segurtasunaren aldetik aproposak diren
baldintzetan eskuratzen dela ziurtatuz eta haien
eskuragarritasunaren kudeaketa optimizatuz,
unean uneko emateen arabera.

Ezinbesteko premia da organismo publiko bat
sortzea zeinak Foru Komunitaterako zentralizatu-



ko eta esleituta edukiko baititu odol-, zelula- eta
ehun-bankuaren eginkizunak, eta bermatuko baitu
indarreko legedi konplexu eta zorrotza betetzea,
produktuen kalitatea ziurtatuz haien lorpenetik era-
bilera klinikora arte, bai eta produktu horien segur-
tasuna ere, betiere babes gorena emanez artaturi-
ko pertsonei.

Transfusio-sarea ehunen alorrera hedatzeak
ahalbidetu egiten du haiei aplikatzea segurtasuna-
ri eta kalitateari dagokienez eskatzen den exijen-
tzia-maila, odolaren kasuan jadanik ezarrita dago-
enaren antzekoa, eta halaber ahalbidetzen du
zelulen eta ehunen alorreko baliabideen kudeake-
taren eta eskuragarritasunaren optimizazioa ber-
matzea.

Azken batean, osasun-laguntzaren zerbitzuan
zelulen eta giza ehunen erabilerak duen garrantzi-
ak, haiek osasun publikoan duten garrantziak eta
haien administrazio-kudeaketak eta prozesatzeak
(azken horiek guztiz konparagarriak dira odoletik
eratorriak diren produktuekin) arrazoizkotzat joa-
razten dute bi zerbitzu horiek elkartzea, bukaerako
produktuak estandarizatzeko eta dauden baliabi-
deak optimizatzeko.

Baliabide eskasak direnez, soilik giza jatorriko-
ak eta emate altruistatik datozenak, ez da ezohi-
koa izaten desdoikuntzak egotea odolaren, zelulen
eta giza ehunen eskaera handiaren eta horien
eskuragarritasunaren artean; horrela gertatzen da
ezen haien kudeaketarik onena bateragarria dela,
bakar-bakarrik, Administrazio Publikoari eta haren
menpeko organismoei osasunaren gainean dago-
kien zaintza orokorraren bermearekin.

Europar Batasuneko herrialde garatu guztietan
produktu horien kudeaketa integralaren ardura utzi
da monografikoki horretan diharduten osasun-zen-
troen eskuetan. Zentro horiek erantzuten diete
lurralde jakin bateko osasun-zentro publiko eta pri-
batu guztiek odol, zelula eta giza ehunei dagokie-
nez dauzkaten beharrizanei, emate altruisten sus-
tapenera bideraturiko baliabideen efizientzia
areagotze aldera, eta autohornikuntza, odol-, zelu-
la- eta ehun-erreserba eskuragarrien erabileraren
optimizazioa nahiz prozesu guztian zeharreko
segurtasun-berme gorenak lortze aldera.

Europar Batasuneko herrialdeak jarduten dire-
neko lege-esparrua definituta dago, transfusioaren
eta ehunen kasuan, nazioz gaindiko arauen bitar-
tez, ardatz gisa dutenak erantzun bat ematea, alde
batetik, biztanleei, osasun-hobetzeari eta eritasu-
na tratatzeari buruz espero dituzten zerbitzuak
direla-eta, eta bestetik, legediaren eta gizartearen
exijentzia bati; hots, emate-ekintza taxutzea ekin-

tza boluntario eta altruista gisa, sustatu eta babes-
tu beharrekoa.

Horregatik, foru lege honen bidez eratzen da
“Nafarroako Foru Komunitateko Odol eta Ehun
Bankua” deituriko entitate publikoa.

Nafarroako Odol eta Giza Ehunen Banku berri-
ak, bere eraketan, bereganatzen du Osasunbidea
erakunde autonomoari atxikitako Nafarroako Odol
Transfusioen Zentroa zenaren egitura.

Odolaren eta giza ehunen banku bateratu eta
zentralizatua sortuz lortu nahi da transfusio, zelula
eta giza ehunei dagokienez dauden beharrizanen
asetzea optimizatzea, emate altruista sustatzeko
kanpainak koordinatzea, eskueran dauden giza
baliabideak eta baliabide materialak kontzentra-
tzea eta prozesu osoaren gaineko kontrola eskura-
tzea. Horren guztiaren azken helburuak dira auto-
hornikuntza erdiestea eta kalitatea ziurtatzea,
odola, zelulak eta ehunak lortzen direnetik, bai eta
prozesatzen, egiaztatzen, preserbatzen eta bana-
tzen diren bitartean ere, harik eta azkenean txerta-
tzen edo haien transfusioa egiten den arte. Jardu-
era-zentralizazio horrek posible eginen luke
prestakuntza- eta ikerketa-jarduera berriei ekitea,
bete beharreko oinarrizko arauek ezartzen duten
bezala.

Foru lege honek, halaber, xede du organo-
erauzketa eta -transplanteei buruzko urriaren 27ko
30/1979 Legea aplikatzea, bai eta abenduaren
30eko 2070/1999 Errege Dekretua ere, zeinaren
bidez arautzen baitira giza organoen eskuratze eta
erabilera klinikoko jarduerak eta organo eta ehu-
nen emate eta transplantearen alorreko lurralde-
koordinazioa. Horietara egokitzeko, eta aurki argi-
taratuko diren Europako gidalerro berrien zain,
osasun-agintariak behartuta daude araudi horri
jarraituz jardutera, eta, horretarako, foru lege
honek arautzen duen Nafarroako Odol eta Ehun
Bankuaren egitura erabiliko dute, transplante-koor-
dinazioaren bidez, zeinak “Emate eta Transplante-
en Koordinazioa” izena hartuko baitu.

Odol-emateari buruzko gaur egungo legedia.

Odolaren eta bere osagaien kalitate-maila
altua, Estatu kide guztietan baliokidea, bermatzen
laguntzeko, bai eta herritarrek odol-transfusioan
duten konfiantza indartzen laguntzeko ere, Euro-
pako Parlamentuak 2002/98/EE Zuzentaraua one-
tsi zuen, zeinaren bidez kalitate- eta segurtasun-
arauak ezar tzen bait ira odolaren eta haren
osagaien erauzketa, egiaztapen, tratamendu, bilte-
giratze eta banaketarako.

Batzordearen 2004/33/EE Zuzentarauak,
2004ko martxoaren 22koak, 2002/98/EE Zuzenta-

raua aplikatzen du, odolaren eta odol-osagaien
zenbait baldintza teknikori dagokienez.

2005eko irailaren 16ko 1088/2005 Errege Dek-
retuak testu bateratuan biltzen eta ordenatzen du
aurretik zegoen araudi nazional guztia, eta horrez
gain, bertako antolamendu juridikoan txertatzen
ditu 2002/98/EE eta 2004/33/EE europar zuzenta-
rauetako xedapenak.

Urriaren 11ko 1343/2007 Errege Dekretuaren
bidez ezartzen dira transfusio-zentro eta -zerbitzu-
etako kalitate-sistemari dagozkion arauak eta
zehaztapenak. Errege dekretu horren xedea eta
edukia da Batzordearen 2005eko irailaren 20ko
2005/63/EE Zuzentarauaren edukiak betetzea,
kalitate-sistemen alorrean.

Bestalde, maiatzaren 28ko 16/2003 Legeak,
Osasun Sistema Nazionalaren Koherentzia eta
Kalitateari buruzkoak, 59. artikuluan zerrendatzen
du, kalitatea hobetzeko egin beharrekoak diren
ekintzen artean, besteak beste, ezbeharren erre-
gistroa, gaixoarentzat segurtasun-problema poten-
tziala gertatzen diren praktikei buruzkoa.

Otsailaren 9ko SCO/322/2007 Agindua, odola-
ren eta odol-osagaien trazabilitate eta efektu nega-
tibo larrien jakinarazpen betebeharrak ezartzen
dituena, eman zen, hain zuzen, 1088/2005 Errege
Dekretua betetzeko, zeinaren VII. kapituluak arau-
tzen baitu odol-zainketa, eta exijitzen baitu, alde
batetik, sistema bat ezartzea, trazabilitatea berma-
tzea ahalbidetuko duena, odol-emateak, odol-
emaileak eta gaixoak banan-banan eta doitasun
osoz identifikatzeko zainketa-prozedura antolatuen
bidez, eta bestetik, erregistro-sistemak ezarri eta
mantentzea, informazioa ebaluatu ahal izateko.

Zelula eta ehunei buruzko gaur egungo lege-
dia.

Europar Batasunaren esparruan, autohornikun-
tza, segurtasuna, altruismoa eta zelulen eta ehu-
nen ematea arautu dira Europar Parlamentu eta
Kontseiluak 2004ko martxoaren 31n emandako
2004/23/EE Zuzentarauan (giza zelula eta ehunen
emate, lorpen, ebaluazio, prozesatze, preserbazio,
biltegiratze eta banaketarako kalitate- eta segurta-
sun-arauak ezartzeari buruzkoa) eta Batzordearen
2006/17/EE Zuzentarauan, otsailaren 8koan, zei-
naren bidez aplikatzen baita Europar Parlamentu
eta Kontseiluaren 2004/23/EE Zuzentaraua, giza
zelula eta ehunen emate, lorpen eta ebaluaziorako
zenbait betekizun teknikori dagokienez.

Azaroaren 10eko 1301/2006 Errege Dekretuak
Europako zuzentarauen edukiak Estatuko antola-
mendu juridikoan txertatzen ditu.

Lege honek testu beren bildu eta ordenatzen
du aurretik aipaturiko araudi nazional eta europar
guztia, eta Nafarroako Foru Komunitateko antola-
mendu juridikoan txertatzen du.

Nafarroako Odol eta Ehun Bankua da errefe-
rentziako organismoa, transfusio-baliabideei eta
giza zelula eta ehunei dagokienez, Foru Komunita-
teko zerbitzu-zentro guztietarako, hala publikoak
nahiz pribatuak eta itunduak, baina entitate publi-
ko batek eduki behar duen orokortasun-, konfiden-
tzialtasun- eta irabazien menpe ez egotearen ber-
mearekin.

Nafarroako Transfusioen eta Giza Zelula eta
Ehunen Sarea eratzen da hemoterapiaren eta
zelula eta ehunen transplanteen erakunde funtzio-
nal gisa, honako maila hauetan arituko dena:

– Nafarroako Odol eta Ehun Bankua (NOEB).

– Ospitaleetako transfusio-zerbitzuak.

– Zelulen eta ehunen lorpen eta inplanterako
ospitale-unitateak.

– Transplanteen koordinazio autonomikoa, gaur
egun Emateen eta Transplanteen Koordinazio
Autonomikoa.

Foru legeak bi kapitulu ditu.

I. kapituluan, Odol eta Ehun Bankuaren eraketa
eta izaera definitzen da. Osasunbideari atxikia
dago, “Nafarroako Foru Komunitateko Transfusio-
zentro Komunitario eta Giza Zelula eta Ehunen
Banku” izaerarekin, eta zuzenbide publikoko enti-
tatea gisa. Halaber, kapitulu horretan ezartzen dira
erakunde horren jarduera moldatu behar duten
helburuak eta funtzioak, baldin eta autohornikun-
tza eta produktuen segurtasun gorena erdietsiko
bada.

Nafarroako Foru Komunitateko Transfusio,
Zelula eta Ehunen Sarea arautzen da. Honakoek
osatua da: Nafarroako Odol eta Ehun Bankuak,
transfusioko ospitale-zerbitzuek, zelulak eta ehu-
nak lor tzeko eta inplantatzeko unitateek, eta
Emate eta Transplanteen Koordinazio Autonomiko-
ak.

Giza odolarekin eta giza jatorriko organo eta
ehunekin loturik ardurapean ipini zaion jardueraren
nolakotasunarengatik, Nafarroako Odol eta Ehun
bankuak honako arauetan xedaturikoa bete behar-
ko du: odol-emateari buruzko 1088/2005 Errege
Dekretua, giza zelula eta ehunei buruzko
1301/2006 Errege Dekretua, eta giza organo eta
ehunei buruzko 2070/1999 Errege Dekretua.

II. kapituluan zehazten dira Nafarroako Odol
eta Ehun Bankuko zuzendaritza-organoak, bai eta

kontsulta- eta aholku-organoak ere, honakoek osa-
tuak: Emate eta Transplanteei buruzko Batzorde
Aholku-emailea, Hemoterapia Batzordea, Ehunen
Batzorde Teknikoa eta Transfusioko Ospitale-
batzordeak.

I. KAPITULUA

Eraketa, izaera eta xedea

1. artikulua. Eraketa.

Nafarroako Odol eta Ehun Bankua entitate
publikoa eratzen da, Osasunbideari beste edozein
zentro bezala atxikia, Osasunbideko Laguntza
Espezializatuko Zuzendaritzaren menpean, eta
osasun-zerbitzuen alorreko erakunde bati dagozki-
on kontsiderazioarekin eta zuzendaritza-egiturare-
kin.

2. artikulua. Izaera eta araubide juridikoa.

1. Nafarroako Odol eta Ehun Bankuak (NOEB)
izanen du Osasunbideko Laguntza Espezializatu-
ko Zuzendaritzaren menpeko gainerako zentro
publikoen izaera eta araubide juridiko bera. Zentro
horien zerrenda agertzen da Osasunbidearen
Estatutuak –uztailaren 3ko 45/2006 Foru Dekretuz
onetsiak– aldatzen dituen irailaren 3ko 123/2007
Foru Dekretuko 2. artikuluko 1. idatz-zatiko b)
letran.

2. Osasunbideko zuzendari kudeatzaileak
NOEBen titularrarengan deskontzentratzen du,
haren jarduera-esparruaren barrenean, edonolako
administrazio-kontratuak sinatzeko eskumena, bal-
din eta haien izapidetzerako aginduzkoa den
dokumentu bakarra kasuko faktura bada, zenbate-
koak ez duelako gainditzen administrazio-kontrata-
zioari buruzko foru-araudian ezarritako kopurua.

3. artikulua. Helburua.

NOEBen helburua izanen da giza odoletik eta
giza zelula, ehun eta organoetatik eratorritako pro-
duktuen osasun-premiei erantzutea, bai osasun-
sare publikoaren bai osasun pribatuaren eta itun-
duaren esparruan, eta bermatuko du produktu
horien lorpena, biltegiratzea, kudeaketa eta horni-
dura, uneko eskuragarritasunaren arabera, bai eta
Transplanteen Erakunde Nazionalarekiko koordi-
nazioa ere.

NOEBek koordinatuko du Nafarroako Foru
Komunitateko Transfusio, Zelula eta Ehunen
Sarea, honakoek osatua:

1. Nafarroako Odol eta Ehun Bankua (NOEB).

2. Odolaren eta hemoderibatuen ospitale-gor-
dailuak: transfusio-zerbitzuak.

3. Zelulen eta ehunen lorpen eta/edo inplante-
rako ospitale-unitateak.

4. Nafarroako Emateen eta Transplanteen
Koordinazio Autonomikoa.

4. artikulua. Doakotasuna eta irabazi-asmorik
eza.

Odola, zelulak, ehunak eta organoak emateari
buruzko Europako gidalerroetako oinarrizko prin-
tzipioak aplikatuz, ematea ekintza boluntariotzat
eta altruistatzat jotzen da, eta emaileak ezin du
ordain ekonomikorik jaso; halaber, hartzaileari ere
ez zaio inolako ordainik exijituko erabilitako odol,
zelula, ehun eta organoengatik. Odol-, zelula-,
ehun- eta organo-establezimenduen jarduerek ez
dute irabazi-asmorik izanen, eta soil-soilik ordaina-
razi ahalko dira baimendutako jarduerak egiteaga-
tik emandako zerbitzuen egiazko kostuak.

5. artikulua. Helburuak.

NOEB entitate publikoak honako helburu oro-
kor hauek ditu:

a) 1088/2005 Errege Dekretua bete dadin zain-
tzea eta Nafarroako Gobernuaren gidalerro estra-
tegikoak gauzatzea hemoterapiari eta osasun-era-
bilerarako giza zelulen eta ehunen lorpenari
dagokienez, bai eta arlo horretan Osasun Depar-
tamentuak zehazten duen politikari dagokionez
ere.

b) Nafarroan emate doakoa eta altruista susta-
tu eta bultzatzea, eta beharrezkotzat jotzen diren
azpiegituren eraikuntzan eta zerbitzuen ematean
laguntzea.

c) Nafarroako Administrazioaren aurrean jardu-
tea premien asetze orokorra lortzeko eta odola,
zelulak eta ehunak bana dakizkien haien beharre-
an dauden osasun-zentro guztiei.

d) Nafarroaren beregaintasuna lortzea odolari
eta hemoderibatuei dagokienez.

e) Nafarroako Administrazioaren jarduna koor-
dinatzea beste administrazio publiko eta entitate
publiko edo pribatu batzuenarekin, emateari dago-
kionez, nork bere eginkizunen esparruan.

f) Odol homologoarekiko eta hemoderibatueki-
ko esposizioaren murrizketa sustatzea, erabilera-
gomendioak eta indikazioak eguneratuz eta jaki-
naraziz eta transfusioaren beste alternatiba batzuk
indartuz, autotransfusio-modalitate guztiak barne.

g) Odol-, zelula-, ehun- eta organo-emaileek
osaturiko talde osoarentzako erregistro bateratua
sortzea, bai eta aldi baterako edo behin betiko
bazterturiko emaileen erregistro bat ere, bazterke-
taren arrazoiak adieraziko dituena.

h) Emailearengandik hartzailearenganako tra-
zabilitatea eta alderantzizkoa ere bermatzea,
Nafarroan banaturiko odol, odol-osagai, zelula eta
ehunetarako.

i) Hemozainketa eta Biozainketa sareak koordi-
natzea Nafarroako Foru Komunitatearen barrene-
an, eta horiek Estatu-mailan koordinatzeko jardu-
tea (1301/2006 Errege Dekretua eta y
SCO/322/2007 Agindua).

j) Organo-emateen eta transplanteen koordina-
zioaz arduratzea eta indarreko araudia betetzen
dela zaintzea (gaur egun, 2070/1999 Errege Dek-
retua).

6. artikulua. Eginkizunak.

NOEBek, dituen helburuak garatu eta betetze-
ko, ondoko ataletan zehazten diren berariazko
eginkizunak dauzka esleituta:

1. Transfusio-zentro komunitario gisa, honako
eginkizun hauek beteko ditu:

a) Zentro eta zerbitzuen jarduerak Nafarroako
Transfusioen eta Giza Zelula eta Ehunen Sarean
koordinatzea.

b) Nafarroako Foru Komunitatearen esparruan
odolaren eta odol-osagaien ematea planifikatu eta
sustatzea.

c) Nafarroako Foru Komunitatearen lurralde-
esparruan odolaren eta odol-osagaien erauzketa
egitea, geroago terapiarako hemoderibatu gisa
erabiliak izan daitezen.

d) Terapiakoak ez diren plasmaferesi- eta zita-
feresi-programak garatzea, emate altruistan oina-
rrituak, autohornikuntza erdieste aldera.

e) Kasu bakoitzean behar diren odol-osagaiak
prozesatu eta lortzea, hala odol orokorretik dato-
zenean nola emaile bakarrarengandik datozenean.

f) Nafarroako Foru Komunitatearen barrenean
industria frakzionatzailearekin eginiko plasma-tru-
kearen ardura hartzea.

g) Inbentario eguneratu bat edukitzea, emaile-
ei, baliabide material eta giza baliabideei eta
transfusio-zentro eta -zerbitzu ezberdinen –publiko
nahiz pribatuen– jarduerari buruz, bai eta esleituri-
ko lurralde-esparruan odolaren eta odol-osagaien
beharrizan eta kontsumoei buruz ere, eskueran
dauden odol-osagaiak zein diren jakitearren.

h) Nafarroako Foru Komunitateko transfusio-
zentro eta -zerbitzu publiko eta pribatu guztien
beharrizanen asetzea planifikatzea eta odolaren
nahiz odol-osagaien banaketa kudeatzea; orobat,
beharrean dauden eta eskaera egiten duten beste

erkidego batzuek dituzten odol eta odol-osagaien
premiei erantzutea.

j) Nafarroako Foru Komunitatekoak ez diren
transfusio-zentroetatik iritsitako odol-osagaiak
jasotzea, gero batean haien egokitasuna egiaztatu
eta haiek banatzeko.

j) Larrialdi baten ondoriozko premiak dituzten
gaixo sentsibilizatuen kasuetan odolaren eta odol-
osagaien hornikuntzaz arduratzea.

k) Jokabide egokiko irizpideetan oinarrituriko
kalitate-sistema bat ezartzea, ikuskatzea eta egu-
neratuta edukitzea, zeina Foru Komunitatean gai
honetan ardura duten zentro eta zerbitzu guztien-
tzat komuna izanen baita.

l) Erkidegoko hemozainketa-sarea koordina-
tzea.

m) Emaileari bere osasun-egoerarekin zeriku-
sia duen edozein emaitza anomalo jakinaraztea.

n) Autotransfusioko, odol-aurrezpeneko eta
gutxieneko transfusio-eskemetako programak sus-
tatzea erkidegoko ospitale guztietan.

ñ) Bere eskumen teknikoei buruzko txostenak
ematea agintari eskudunek hala eskatuta, Foru
Komunitateko transfusio-zentro eta -zerbitzuak ire-
kitzeari eta/edo eraldatzeari ere dagokionez.

o) Erreferentziako zentroa izatea populazioa-
rengan eragin txikia duten halako kasuetarako non
diagnostikoak edo tratamenduak odolaren, odol-
osagaien edo erabilera urriko erreaktiboen eskura-
garritasuna izatera behartzen duen.

p) Hemoterapiarekin lotura duten langileen
prestakuntzarako programak ezartzea.

q) Bere ardurapean utzi zaizkion eginkizun
guztiekin zerikusia duten ikerketa-lanak egitea.

r) Aurretik aipaturikoen antzekoa den edo hori-
ekin zerikusia duen beste edozein; batez ere,
1088/2005 Errege Dekretuan, 1343/2007 Errege
Dekretuan eta CSO/322/2007 Aginduan jasotako
Europako zuzentarauetan adierazitako eginkizu-
nak.

2. Odol eta Giza Ehunen Banku gisa, honako
eginkizun hauek beteko ditu:

a) Azaroaren 10eko 1301/2006 Errege Dekre-
tua bete dadin zaintzea, eta bere jarduna egoki-
tzea agintariek emandako arau eta gidalerroen
arabera.

b) Zelulak eta ehunak lortzeaz arduratzen diren
lan-taldeak koordinatzea.

c) Giza zelulak eta ehunak prozesatu, gorde,
biltegiratu, kontserbatu, kontrolatu, banatu eta
garraiatzea.

d) Lankidetzan aritzea helduengan eta hau-
rrengan ordezko terapia edo transplante hemato-
poietiko ezberdinak egiteko kreditatuak diren osa-
sun-zentroekin.

e) Lankidetzan aritzea aurrerapen teknikoek
eta ebidentzia zientifikoak emandako justifikazioa
daukaten zelula- edo birsorkuntza-terapia mota
ezberdinak egiteko kreditazioa daukaten osasun-
zentroekin, Nafarroako Foru Komunitatearen espa-
rruan aplikatuak eta gauzatuak izan daitezen.

f) Arau teknikoak ezartzea emaileak hautatzeko
eta ehunak nahiz zelulak prozesatzeko, unean
uneko jakintza zientifikoaren arabera; betiere, pro-
zesuaren trazabilitatea bermatzeko da.

g) Ehun bakoitzerako kalitate-sistemak eduki-
tzea, lortzen denetik inplanterako helarazten den
arte.

h) Beste zentro batzuekiko jarduketen frogagiri-
ak gordetzea.

i) Emaileen seroteka bat mantentzea.

j) Ehun- eta zelula-emaileen eta horien hartzai-
le direnen erregistro bateratu bat edukitzea.

k) Beste banku batzuekiko ehun-trukeaz ardu-
ratzea eta, kasua bada, ehunak Espainian sartze-
ko edo bertatik ateratzeko baimena eskatzea.

l) NOEBaren esparrukoak diren langile-presta-
kuntzarako programetan parte hartzea,

m) Txostenak ematea osasun-alorreko agintari
eskudunek eskatuta.

n) Ardurapean utzi zaizkion eginkizunekin zeri-
kusia duten ikerketa-lanak egitea.

ñ) Beste zentro batzuekiko harreman naziona-
lak nahiz nazioartekoak ezarri eta koordinatzea
eta produktu-trukea arautzea, 1591/2009 Errege
Dekretua betetzeko.

o) Antzekoa den edo aurrekoekin zerikusia
duen beste edozein; batez ere, ehunentzako kali-
tate- eta segurtasun-arauak ezartzen dituen
1301/2006 Errege Dekretuan jasotakoak eta etor-
kizunean onets litezkeen arauetan bildutakoak.

3. Organo-emate eta –transplanterako zentro
autonomiko gisa, honako eginkizun hauek beteko
ditu:

a) Zaintzea bete egiten dela abenduaren 30eko
2070/1999 Errege Dekretua, zeinaren bidez arau-
tzen baitira giza organoak lortzeko eta klinikoki

erabiltzeko jarduerak eta organo-emate eta -trans-
plantearen alorreko lurralde-koordinazioa.

b) Ziurtatzea ezen organo-emaileei eta -har-
tzaileei buruzko informazioa konfidentzialtasunik
zorrotzenarekin bildu, tratatu eta zainduko dela.

c) Populazioaren informazioa eta hezkuntza
sustatzea emate eta transplanteei dagokienez,
horien premian dauden pertsonei ekartzen dizkie-
ten onurei dagokienez, bai eta prozedura honen
inguruko baldintza, betekizun eta bermeei dagoki-
enez ere.

d) Jarduera horiekin zerikusia duten osasun-
alorreko profesionalen etengabeko prestakuntza
sustatzea.

e) Bizirik dauden organo-emaileei eta hildako-
en organo-erauzketari buruz indarreko araudiak
ezartzen dituen baldintzak eta betekizunak bete-
tzen direla ziurtatzea.

f) Bizirik dauden emaileen eta hilik daudenen
organo-erauzketarako zentroei buruzko araudi
indardunean exijituriko betekizunak bete egiten
direla ziurtatzea.

g) Erregistro bat antolatu eta mantentzea, non
beharrezkoak diren datuak bilduko baitira eginiko
erauzketak, lorturiko organoak eta haien norakoa
identifikatzeko, anonimotasuna eta konfidentzialta-
suna ziurtatzen duten gako alfanumeriko egokie-
kin, indarreko legediak ezarritakoaren arabera.

h) Serum-artxibo bat mantentzea.

i) Esparru publikoan inplante alogenikoak egin
ahal izateko, behar bezala kreditatu eta baimendu-
tako histokonpatibilitate-unitate bat eduki beharko
da, berariazko betekizuna baita bere eginkizunak
bete ahal izateko, indarreko araudiari jarraituz.

j) Osasun eta Kontsumo Ministerioari jakinaraz-
tea hildako emaileen organoen erauzketarako zen-
troetarako baimenei dagozkien erabakiak.

k) Ziurtatzea ezen giza organoen garraioak
bete egiten dituela horretarako ezarrita dauden
betekizunak.

l) Osasun Sistema Nazionaleko Lurralde arteko
Kontseiluko Transplante Batzorde Iraunkorrean
parte hartu eta harekin lankidetzan aritzea.

m) Organo-erauzketa eta/edo -inplanterako
kreditaturiko ospitale bakoitzean ezartzen diren
transplante-koordinazioko unitate ezberdinak koor-
dinatzea.

n) Erauzketa- eta/edo transplante-jarduerako
prozeduretan parte hartzen duten zentroen eta
transplanteen koordinazio-unitateen ikuskapenari

dagokionez lankidetzan aritzea autonomia-erkide-
goan gai horretan eskudun den agintariarekin.

ñ) Aurrekoen antzekoa edo haiekin zerikusia
duen beste edozein, eta etorkizunean onets litez-
keen arauetan jasotako beste edozein.

4. NOEBek odol-ematearen eta bestelako ema-
teen sustapenarekin lotuta dituen eginkizunak
betetzeko, entitate horrek lankidetzarako esparru-
hitzarmen bat sinatuko du ADONA-Nafarroako
Odol-emaileen Elkartearekin, odolaren eta hezur-
muinaren ematearen planifikaziorako eta sustape-
nerako, bai eta bi alderdiek beharrezkotzat jotzen
dituzten hitzarmen guztiak ere. Helburu berarekin
eta baldintza beretan, lankidetza-hitzarmenak
sinatu ahalko dira entitate publiko eta/edo pribatu
batzuekin, zeinek giza zelula eta ehunen bankua-
ren jarduerekin eta, batez ere, zelula, ehun eta
organoen emate altruistarekin zerikusia baitute.

5. NOEBek, bere eskumenen esparruan, ahol-
kularitza zientifiko eta teknikoa emanen dio
ADONA Nafarroako Odol-emaileen Elkarteari,
bere eginkizunak bete ditzan, bai eta foru lege
honen helburuak betetzearekin zerikusia duten jar-
duerak egiteko baimenduta dagoen edozein entita-
te edo elkarteri ere.

6. Emate altruisten sustapena bateratzea bul-
tzatu eta sustatuko da, esparru horretan jarduten
duten elkarteekin arituz, baliabideak eta ahalegi-
nak bategite aldera.

7. artikulua. Nafarroako giza zelulen eta ehu-
nen transfusio-sarea.

Giza zelulen eta ehunen transfusio-sarea
honako hauek osatuko dute:

1. Nafarroako Odol eta Ehun Bankua (NOEB).

2. Odolaren eta hemoderibatuen ospitale-gor-
dailuak.

3. Giza ehunen lorpen eta inplanterako ospita-
le-unitateak.

4. Organo-emateen eta -transplanteen koordi-
nazio autonomikoa

8. artikulua. Odol-gordailuak eta ospitaleetako
transfusio-zerbitzuak.

1. Hematologian eta hemoterapian espezialista
den arduradun mediko batek zuzenduko ditu erki-
degoko ospitale publikoetan eta pribatuetan koka-
turiko odol-gordailuak eta transfusio-zerbitzuak,
hematologia- eta hemoterapia-unitateetan edo -
zerbitzuetan sartuak, eta zuzendaritza-zeregin
horiek bateragarri izanen zaizkio zerbitzu edo uni-
tate horietan betetako beste eginkizun batzuekin.

2. Ospitaleetako transfusio-zerbitzuek eta odol-
gordailuek honako berariazko eginkizunak beteko
dituzte transfusio eta giza zelula eta ehunen sare-
aren esparruan:

a) NOEBekin lankidetzan aritzea ospitale bar-
neko odol-emate altruista eta boluntarioaren sus-
tapenean.

b) Baimenduta dauzkaten hemoterapia-produk-
tuak prestatzea.

c) Kokatuta daudeneko ospitaleko transfusio-
zerbitzuaz arduratzea eta transfusio-prozesuaren
kalitate-kontrola ziurtatzea, horretarako egoki diren
azterlan eta behaketen bitartez eta 1343/2007
Errege Dekretuan ezarritakoa betez.

d) Transfusio-kalitatearen hemozaintza komuni-
tarioaren sarean parte hartzea, Osasun eta Kon-
tsumo Ministerioko SCO/322/2007 Aginduan eza-
rritakoari jarraituz.

e) NOEBarekin lankidetzan aritzea irakaskun-
tza- eta ikerketa-programetan.

9. artikulua. Giza zelula, ehun eta organoen
lorpenerako eta/edo inplanterako unitateak.

1. Erkidegoko ospitale publiko eta pribatuetan
kokaturiko zelula-, ehun- eta organo-lorpenerako
eta/edo -inplanterako unitateek zuzendari izanen
dute bere eginkizunak betetzeko beharrezkoa den
titulazioa daukan arduradun bat.

2. Giza zelulen, ehunen eta organoen lorpene-
rako eta/edo inplanterako zentroek honako berari-
azko eginkizunak beteko dituzte transfusio eta
giza zelula eta ehunen sarearen esparruan:

a) NOEBekin eta transplanteen koordinatzaile
autonomikoarekin lankidetzan aritzea giza zelulen,
ehunen eta organoen emate altruista ospitale bar-
neko esparruan sustatzeko.

b) Behar diren neurriak hartzea, era horretan
ziurtatzeko ezen haietan ingresatzen diren herritar
guztiek eta beren ahaideek helburu terapeutikoe-
tarako organo-emate eta -erauzketaren gaineko
araubidea osoki ezagutzen dutela.

c) Giza ehunen lorpen, gordetze, garraio eta
inplantearen kalitate-programan parte hartzea,
prozesu osoaren kalitate-kontrola ziurtatuz, egoki
diren azter lan eta behaketen bitar tez, eta
1301/2006 Errege Dekretuan ezarritakoa betez.

e) NOEBarekin lankidetzan aritzea ezartzen
diren irakaskuntza- eta ikerketa-programetan.

e) Zelulen, ehunen eta organoen erauzketen
eta inplanteen erregistro eguneratu bat manten-
tzea, bai eta zentroaren jarduerarekin zerikusia

duten administrazio-alderdi guztiena ere, datu-
babesari buruzko legea betez.

f) Exijituriko informazio guztia ematea eskatua
den moduan, baimenduta daudeneko jarduerari
dagokionez.

10. artikulua. Organo-emateen eta -transplan-
teen koordinazioa.

2070/1999 Errege Dekretuko 20. artikulua apli-
katuz, Foru Komunitateko transplanteen koordina-
zioari “Organo Emateen eta Transplanteen Koordi-
nazioa” deituko zaio.

1. Haren zuzendaritzaz koordinatzaile autono-
miko bat arduratuko da, agintari eskudunak Osa-
sunbideari atxikitako langileen artetik izendatua,
eta ematearen eta transplanteen esparruan espe-
rientzia frogatua izan beharko du. Haren lanaldia
esklusiboa izanen da koordinatzaile gisa esleiturik
dauzkan eginkizunak betetzeko, eta organikoki
NOEBeko zuzendariaren menpe egonen da.

2. Organo eta ehunen erauzketarako eta/edo
transplanterako baimenduriko ospitale bakoitzean,
bertako zuzendariak organo- eta ehun-transplante-
en koordinatzaile bat izendatuko du.

3. Zentro bakoitzak beharrezkoak diren azpiegi-
tura eta bitartekoak izanen ditu, organoen eta ehu-
nen erauzketa eta/edo transplantea indarreko
legedian ezarritako betekizunen arabera egiteko.

Emate eta transplanteen koordinatzaile autono-
mikoak honako eginkizun hauek beteko ditu:

a) 2070/1999 Errege Dekretua bete dadin zain-
tzea, bai eta koordinatzailearen jarduerari buruz
etorkizunean argitaratzen diren arau guztiak ere.

l) Osasun Sistema Nazionaleko Lurralde arteko
Kontseiluko Transplante Batzorde Iraunkorrak
ezartzen dituen helburu orokorretarako lankide-
tzan aritzea.

c) Ehunen Batzorde teknikoan parte hartzea.

l) Erkidegoko biozainketa-sarea koordinatzea.

e) Agintari eskudunek haren gain utzitako beste
edozein eginkizun.

Ospitale bakoitzeko organo- eta ehun-trans-
planteen koordinatzaileak honako eginkizun hauek
beteko ditu:

Zelulen eta ehunen lorpen eta/edo inplanterako
jarduerak koordinatzea. Ehunen Batzorde Tekniko-
an parte hartzea.

Zentroko biozainketa-sistemaz arduratzea.

Agintari eskudunek esleitzen dioten beste edo-
zein.

Bere zentroan organo- eta ehun-transplantee-
kin zerikusia duten jardueretan indarreko legedia
bete dadin zaintzea.

II. KAPITULUA

Zuzendaritza-organoak: Kudeaketa eta Giza

Baliabideen zuzendaria eta zuzendariordea

11. artikulua. NOEBaren zuzendaria.

1. Zuzendari-postua oposizio-lehiaketa bidez
beteko da, erakunde autonomoari atxikita dauden
hematologia eta hemoterapiako langile mediko
espezialisten artetik, betiere transfusio-alorrean bi
urte baino gehiagoko esperientzia frogatzen badu-
te.

2. Zuzendariaren erantzukizunak honakoak iza-
nen dira:

a) Bere gain hartzea aipaturiko zentroaren
ordezkaritza ofiziala eta zentroaren barruko aginta-
ritza gorena egikaritzea.

b) Osasunbideko zuzendaritzak ezarritako
gidalerroak eta arauak betetzea eta betearaztea.

c) Lan-ildoak proposatzea eta entitatearen jar-
dueraren emaitzak ebaluatzea.

d) NOEBi atxikitako unitate ezberdinen jardue-
rak eta helburuak elkarlanean antolatu, zuzendu
eta ebaluatzea.

e) Entitatearen urteroko jarduera-oroitidazkia
eta urteroko aurrekontuen proposamena presta-
tzea eta horien betetzeari buruzko aldizkako txos-
tenak aurkeztea.

f) Zentroaren eginkizunek beharrezkoa duten
plangintza, koordinazioa, zuzendaritza eta ebalua-
zioa mantentzea Nafarroako transfusio eta zelula
eta ehunen sarearen osotasunean.

g) Informazio-sistema bat sortu eta manten-
tzea, efizientziaren eta kalitatearen ebaluazioa eta
kontrola ahalbidetuko dituena.

h) Berrikuntza, etengabeko hobekuntza eta
bere zerbitzuen kalitatearen ebaluazioa sustatzea,
eta bere eginkizunen jarraitasuna bermatzea.

i) Atxikitako unitate ezberdinen arteko baliabi-
de-banaketa aldatzea.

j) Odol-bankuan baldintza eta betekizun guzti-
ak aplikatzea eta 1088/2005 Errege Dekretuak
araututako funtzionamendu-araubidea ezartzea.

k) Baimentze-prozeduretan eskudun diren osa-
sun-agintariei informazioa ematea, 1088/2005
Errege Dekretuan aipaturiko gutxieneko informa-
zioaren araberakoa.

l) Langileei, kalitateari, dokumentazioari, erre-
gistratzeari, trazabilitateari eta kontrako eragin eta
erreakzio larrien jakinarazpenari buruz 1088/2005
Errege Dekretuak, 1343/2007 Errege Dekretuak
eta CSO/322/200 Aginduak ezarritako betekizunak
betetzea.

m) Zaintzea Foru Komunitatearen esparruan
gizakiengan inplantatzekoak diren ehunak eta
zelulak prozesatu, biltegiratu eta banatuak direla
1301/2006 Errege Dekretuak ezarritakoari jarrai-
tuz.

n) Osasun-arloko agintari eskudunei informa-
zioa ematea 1301/2006 Errege Dekretuak ehun-
establezimenduei exijituriko baldintzei, betekizunei
eta funtzionamendu-araubideari buruz.

ñ) Zelula- eta ehun-bankuan baldintza eta
betekizun guztiak aplikatzea eta 1301/2006 Errege
Dekretuak araututako funtzionamendu-araubidea
ezartzea.

o) NOEBeko ikerketa- eta irakaskuntza-progra-
ma prestatzea.

p) Osasunbideko zuzendari-kudeatzaileari
modu jarraian aholku ematea, egokitzat jotzen
dituen hobekuntza guztiak proposatuz.

q) Osasunbidea-Nafarroako Osasun Zerbitzuko
zuzendari kudeatzaileak espresuki esleitzen dizki-
on beste eginkizun guztiak.

12. artikulua. NOEBeko Kudeaketa eta Giza
Baliabideen zuzendariordea.

1. Zuzendariorde-postua betetzeko, agintari
eskudunak askatasunez izendatu ahalko du Nafa-
rroako Gobernuaren plantillako langile bat, esleitu-
riko zereginetan esperientzia frogatua duena.

2. Kudeaketa-alorrean, zuzendariordearen
berariazko eginkizunak honako hauek izanen dira:

a) NOEBaren baliabide material finko eta mugi-
korren kontserbazio funtzionala ziurtatzea, eta
atxikitako ondarea egokiro kudeatzea.

b) Urteko aurrekontuak prestatu eta kudeatzea,
gastuetakoak zein diru-sarreretakoak.

c) Kontabilitateko eta aurrekontuetako egoera-
orri aldizkakoak aurkeztea, erregelamendu-printzi-
pioen arabera.

d) NOEBeko unitateentzat beharrezkoak diren
baliabide materialen hornikuntza kudeatzea; hala-
ber, hornigai horiek egokiro biltegiratzeko eta uni-
tate eskatzaileei banatzeko kudeaketa-lana egitea.

e) NOEBerako ibilgetuaren eta erabiltzen ari
den ekipamenduaren mantentze prebentiborako
planak sustatu eta kontrolatzea, eta horiek guztiak

behar bezala konpondu eta birjarriko direla segur-
tatzea.

f) Zerbitzuen funtzionamendurako beharrezko-
ak diren hornikuntza txikien kontratuak sinatzea,
eta konponketa eta mantentze hutsekoak diren
lanak egitea, betiere haien zenbatekoak hornidura
txikietarako ezarritako mugak gainditzen ez baditu.

g) Konturako ziurtagirien, material inbentaria-
garriaren fakturen, bestelako hornigaien, konpon-
keta eta mantentze hutsekoak diren lanen eta
laguntza teknikoko kontratuen ordainketak bai-
mentzea, organo eskudunak haien gastua onetsi
badu.

h) NOEBeko arropa zuriaren, arropa-garbitegi-
aren, garbitze-lanen eta mantentze-lanen zerbitzu-
en eta agindupeko langileen gaineko zuzendari-
tza-, koordinazio- eta ikuskapen-lanak egitea.

i) Behar diren aplikazio informatikoen eta
laguntza administratiboen ezarpen, funtzionamen-
du eta erabileraren gaineko zuzendaritza- eta
koordinazio-lana egitea.

j) NOEBeko zuzendariak berariaz eskuordetu-
tako beste eginkizunak.

3. Langileria-alorrean, NOEBeko zuzendarior-
deak berariazko eskumen hauek izanen ditu:

a) NOEBeko langileen burutza.

b) NOEBeko langileen jardueren, eginkizunen
eta funtzioen gaineko zuzendaritza- eta koordina-
zio-lana.

c) NOEBaren egitura organikoaren barrenean,
langileei lanpostu zehatzak esleitzea.

d) Langileak lanerako ezintasun iraunkor osoko
edo absolutuko egoeran daudela deklaratzeko edo
haiei alta emateko proposamenak egitea.

e) Falta arinengatiko diziplina-espedienteak
ireki eta ebaztea.

f) Langileria-alorreko beharrizanak zehaztea,
kasuko enplegu-eskaintzak, plantilla organikoa eta
langileen zerrenda izendunak prestatzeko.

g) Aldi baterako langileen kontratazioa baimen-
du eta formalizatzea, erregelamenduz ezarritako
prozeduraren bitartez.

h) NOEBari atxikitako langileen baimenak,
lizentziak, oporrak eta joan-etorriak baimentzea.

i) NOEBari atxikitako langileentzako produktibi-
tate-osagarria, gastu-ordainketa eta epaimahaie-
tan nahiz prestakuntza-ikastaroetan parte hartzea-
gatiko diru-saria baimentzea, organo eskudunak
ezarritako zenbatze-irizpideei jarraituz.

j) Zerbitzua dela-eta egin beharreko joan-etorri-
ak baimentzea.

k) Hartzekoei eta emandako zerbitzuei buruzko
ziurtagiriak ematea.

l) Nominak, aseguru sozialak, osasun-laguntza
eta langileen bestelako prestazio ekonomikoak
egituratu eta kudeatzea. Langabeziako sorospena
jasotzeko behar den dokumentazioa formaliza-
tzea. Hori guztia, Osasunbidea-Nafarroako Osa-
sun Zerbitzuko Giza Baliabideen Zuzendaritzak
emaniko jarraibideak zorrotz betez.

m) Langileen erregistro integratua, espediente
pertsonalak, plantilla organikoa eta zerrenda egin,
mantendu eta gaurkotzea

n) NOEBeko zuzendariak berariaz eskuordetu-
tako beste eginkizunak.

Kontsulta- eta aholkularitza-organoak

13. artikulua. Emateen eta Transplanteen Kon-
tsulta Batzordea

1. NOEBi aholku emateko organo gisa, kontsul-
ta-batzorde bat izanen da, honako kide hauek
osatua:

Batzordeburua: Osasun Depar tamentuko
zuzendari nagusia.

Idazkaria: NOEBaren zuzendaria.

Batzordekideak:

• Osasun Departamentuko ordezkari bat, Osa-
sun zuzendari nagusiak proposatua.

• Laguntza Espezializatuko zuzendaria edo
hark eskuordetutako pertsona bat.

• Organo-emateen eta -transplanteen koordina-
tzaile autonomikoa.

• Odol Emaileen Elkartearen bi ordezkari.

• Giza odol-, zelula-, ehun- eta organo-emate
altruistari dagokionez existitzen diren edo eratu
litezkeen beste elkarteen ordezkari bana.

• Batzordeko kideek hala eskaturik, azterturiko
gaietan aditu direnen lankidetza izan ahalko da.

2. Kontsulta-batzordeak honako eginkizun
hauek izanen ditu:

a) Foru Komunitatearen barrenean odol-,
hemoderibatu-, zelula-, ehun- eta organo-emate
altruista sustatzea.

b) Odol eta hemoderibatuei –giza plasmatik
eratorritako farmazia-produktuak barne–, zelulei
eta ehunei dagokienez beharrizan-asetzearen eta

beharra duten osasun-zentro guztiei banaketa egi-
tearen nondik norakoak programatzea.

c) Odol- eta hemoderibatu-unitateen ebaluazio
ekonomikoa, giza plasmatik, organoetatik, ehune-
tatik eta zeluletatik eratorritako produktu farmazeu-
tikoak barne.

d) Organo eta ehunen emate eta transplantean
jarduten diren beste elkarte, erakunde eta entitate
batzuekin koordinatzea eta lankidetzan aritzea.

3. NOEBen zuzendariak Batzorde Aholku-
emaileari informazio xehakatua eman beharko dio,
sei hilabetean behin edo maizago, lorturiko odol,
hemoderibatu, zelula, ehun eta organoei buruz,
horien helmugari buruz eta jardueren zenbatespen
ekonomikoari buruz.

4. Batzorde Aholku-emaileak bilkura arrunta
eginen du sei hilabetean behin, eta ohiz kanpokoa
eginen du batzordeburuak horretarako deialdia
egiten duenean edo batzordekideen heren batek
horretarako eskaera egiten duenean.

14. artikulua. Hemoterapia Batzordea.

Hemoterapia-alorrean eta Nafarroako hemo-
zaintza-sistemaren funtzionamenduari dagokionez
aholkularitza teknikoa emateko organo gisa era-
tzen da Hemoterapia Batzordea, honako hauei
aholku emateko: osasun-arloko agintariei, NOEBi
eta Nafarroako osasun-laguntzako zentro eta zer-
bitzu ezberdinei. Honako kide hauek osatuta ego-
nen da Hemoterapia Batzordea:

Batzordeburua: Osasun Depar tamentuko
zuzendari nagusia, edo hark eskuordetutako per-
tsona bat.

Idazkaria: Nafarroako hemozaintza-koordina-
tzailea.

Batzordekideak:

• Laguntza Espezializatuko zuzendaria edo
hark eskuordetutako pertsona bat.

• NOEBaren zuzendaria.

• Emateen eta transplanteen koordinatzaile
autonomikoa.

• Nafarroako hemozaintza-koordinatzailea.

• Nafarroan kokaturiko ospitale publiko eta pri-
batu bakoitzeko transfusio-zerbitzuko arduraduna.

• Batzordekideek hala eskaturik, azterturiko
gaietan aditu direnen lankidetza izan ahalko da.

Hemoterapia Batzordeak eginkizun hauek iza-
nen ditu:

a) Sei hilabetean behin odol- eta hemoderiba-
tu-ematearen bilakaera jakitea, horrela ebaluatze-
ko Odol Bankuko zerbitzuen estaldura-maila edo
beharrizan teknikoekiko egokitzapena.

b) Nafarroako Hemozaintzako Koordinatzailea-
ren urteroko txostena onestea.

c) Jakinarazi beharreko kontrako erreakzioak
proposatzea, bai eta modua, mota eta nomenkla-
tura, eta haiek ondoren izan beharreko ebaluazioa
ere, Hemoterapia Batzorde Nazionalak erabakita-
koaren ildotik.

c) Jarduketak proposatzea, dauden beharriza-
nen asetze-maila hobetzeko eta odola nahiz
hemoderibatuak helarazteko horien beharrean
dauden osasun-zentro guztiei.

e) Transfusioen kalitatearen adierazleak Foru
Komunitatearen esparruan definitzea, bai eta ospi-
tale bakoitzaren esparruan ere; transfusioen ospi-
tale-batzordeen bitartez, kasua bada.

f) Osasun-arloko agintariei informazioa ematea
haiek ezartzen duten moduan eta maiztasunare-
kin, eta, betiere, osasun publikoan eragina izan
lezakeen edozein alarma- edo larrialdi-egoeratan.

Hemoterapia Batzordearen funtzionamendua
bat etorriko da batzorde horrek onesten duen
barne-araubideko erregelamenduarekin.

Arau orokor gisa, batzordeak bilkura arrunta
eginen du sei hilabetean behin, eta ohiz kanpokoa
eginen du batzordeburuak horretarako deialdia
egiten duenean edo batzordekideen heren batek
horretarako eskaera egiten duenean.

15. artikulua. Ehunen eta Organoen Batzorde
Teknikoa.

1. Zelulen eta ehunen alorrean NOEBi aholku
emateko organo gisa, ehunen batzorde tekniko bat
arituko da, honako hauek osaturikoa:

Batzordeburua: Osasun zuzendari nagusia

Idazkaria: NOEBaren zuzendaria

Batzordekideak:

• Laguntza Espezializatuko zuzendaria edo
hark eskuordetutako pertsona bat.

• Organo Emateen eta Transplanteen Koordina-
tzailea.

• Ospitale publiko eta pribatuetako ehun-lorpen
eta/edo -inplanteko unitate bakoitzeko arduraduna,
ospitaleko zuzendariak proposatuta.

• Batzordekideek hala eskaturik, azterturiko
gaietan aditu direnen lankidetza izan ahalko da.

Ehunen eta Organoen Batzorde Teknikoak
honako eginkizun hauek izanen ditu:

a) Sei hilabetean behin zelulen, ehunen eta
organoen ematearen eta inplanteen bilakaera jaki-
tea, horrela ebaluatzeko kreditaturiko zerbitzu
ezberdinen estaldura-maila edo beharrizan tekni-
koekiko egokitzapena.

b) Nafarroako Biozaintzako Koordinatzailearen
urteroko txostena onestea.

c) Jakinarazi beharreko kontrako erreakzioak
proposatzea, bai eta modua, mota eta nomenkla-
tura, eta haiek ondoren izan beharreko ebaluazioa
nahiz egoki diren zuzenketa-ekintzen ezarpena
ere.

c) Jarduketak proposatzea, dauden beharriza-
nen asetze-maila hobetzeko eta zelulak eta ehu-
nak banatzeko horien beharrean dauden osasun-
zentro guztiei.

e) Ehun-inplanteen kalitatearen adierazleak
Foru Komunitatearen esparruan definitzea, bai eta
ospitale bakoitzaren esparruan ere; haien kontrole-
rako eraturiko ospitale-batzordeen bitartez, kasua
bada.

Ehunen eta Organoen Batzorde Teknikoaren
funtzionamendua bat etorriko da batzorde horrek
onesten duen barne-araubideko erregelamendua-
rekin.

16. artikulua. Ospitaleetako transfusio-batzor-
deak.

1. Ospitale bakoitzean, hala publikoetan nola
pribatuetan, NOEBek horniturikoak diren odolaren
eta hemoderibatuen kudeaketa modurik onenean
egiteaz arduratzen diren organoak dira.

2. Kide hauek izanen dituzte:

Batzordeburua: Ospitaleko zuzendari medikoa.

Idazkaria: Odolaren eta hemoderibatuen ospi-
tale-gordailuaren arduraduna.

Batzordekideak:

• Komunitateko hemozaintza-koordinatzailea.

• Honako zerbitzu edo atal hauetako fakultatibo
ordezkariak (zerbitzu edo atal horiek egonez
gero): anestesia, kirurgia kardiakoa, kirurgia oroko-
rra, kirurgia baskularra, kirurgia torazikoa, hemato-
logia, barne-medikuntza, nefrologia, obstetrizia,
onkologia eta traumatologia.

• Erizaintza-zuzendaritzako ordezkaria eta
hemoterapia-unitateko erizain bat.

Batzordekideek hala eskaturik, azterturiko gai-
etan aditu direnen lankidetza izan ahalko da.

3. Ospitaleko transfusio-batzordea hiru hilabe-
tean behin bilduko da, eta honako eginkizun hauek
izanen ditu:

a) Ospitale bakoitzean gauzatzen diren jardue-
ra klinikoei egokiturik transfusiogintzako zer estan-
dar eta prozedura aplikatuko diren zehaztea.

b) Ospitaleko jarduera ebaluatzea, transfusio-
estatistika aztertuz, eta zuzenketa-neurriak propo-
satzea, aurreikusitakoarekiko desbideraketarik
egonez gero.

c) Ospitale-esparruan odolaren eta hemoderi-
batuen erabilerarik egokiena sustatzea.

d) Transfusioarekin zerikusia duten irakaskun-
tza-jarduerak sustatzea zeregin horrekin zerikusia
duten osasun-alorreko langileen artean.

e) Transfusio-alorrarekin zerikusia duen dotazio
teknikoa, materiala eta pertsonala ebaluatzea.

f) Transfusioaren metodologia arautzea (lagin-
erauzketa, identifikazioa, osagai-motak eta bolu-
mena, eskaerak eta erabilera-plana).

g) Erabateko odol-transfusio guztiak ebalula-
tzea.

h) Egiaztaturiko transfusioi-erreakzio guztiak
ebaluatzea.

i) Autotransfusio-egiteak sustatzea, horrek ditu-
en indikazio terapeutikoen barruan.

j) Ospitale-esparruan ematea sustatzea.

k) Beste ospitale batzuekiko eta NOEBekiko
lankidetzari eustea.

l) Indarreko legedia bete dadin zaintzea, ospi-
tale barruko odol-emateari, -transfusioei eta hemo-
deribatuei dagokienez.

Lehenengo xedapen gehigarria.

Aldatu egiten da uztailaren 3ko 45/2006 Foru
Dekretuaren bidez onetsiriko Osasunbidearen
Estatutuak aldatzen dituen irailaren 3ko 123/2007
Foru Dekretuko 2. artikulua. Hain zuzen ere, Osa-
sunbidearen Estatutuetako 33. artikuluaren alda-
ketan, artikulu horretako 1. idatz-zatiko b) letran,
beste hau gehitzen da: “b.7) Nafarroako Odol eta
Ehun Bankua”.

Halaber, aipaturiko foru dekretuko 2. artikulu
horretan bertan, ezabatu egiten da Nafarroako
Odol Transfusiorako Zentroko Zuzendaritzaren
aipamena, unitate organikoen, anbulatorioen eta
ospitalez kanpoko laguntza zentroen artetik.

Bigarren xedapen gehigarria.

Indarreko araudi guztian Nafarroako Odol
Banku eta Odol-transfusioen Zentroari buruz egini-
ko aipamenak ulertu beharko dira Nafarroako Odol
eta Ehun Bankuari buruz eginikotzat.

Xedapen indargabetzaile bakarra.

Foru lege honetan ezarritakoaren aurka doa-
zen maila bereko edo beheragoko xedapen guzti-
ak indarrik gabe uzten dira.

Xedapen iragankor bakarra.

Nafarroako Gobernuaren ardurapean ipintzen
da foru lege honen berehalako garapena egitea,
hiru hilabeteko epean.

Azken xedapenetan lehena.

Nafarroako Gobernuari ahalmena ematen zaio
foru lege hau aplikatu eta garatzeak eskatzen ditu-
en erregelamendu mailako xedapen guztiak eman
ditzan.

Azken xedapenetan bigarrena.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

F saila:
GALDERAK

Galdera, jakiteko zeintzuk diren arrazoiak Nafarroako Gobernuak ez

sinatzeko Justizia Ministerioarekin gorpuak lurpetik ateratzeko eta

hilobien mapa bat egiteko hitzarmena.

IOSEBA ECEOLAZA LATORRE JAUNAK EGINA

Nafarroako Parlamentuko Mahaiak, 2010eko
maiatzaren 24an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ioseba Eceolaza
Latorre jaunak aurkeztutako gaurkotasun handiko
galdera, jakiteko zeintzuk diren arrazoiak Nafarro-
ako Gobernuak ez sinatzeko Justizia Ministerioa-
rekin gorpuak lurpetik ateratzeko eta hilobien
mapa bat egiteko hitzarmena.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2010eko maiatzaren 24an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Ioseba Eceolaza Latorrek, Legebiltzarreko
Erregelamenduan xedatuarekin bat, ahoz erantzu-
teko honako gaurkotasun handiko galdera aurkez-
tu du, maiatzaren 27rako deitutako Osoko Bilkura-
rako, Nafarroako Gobernuko Lehendakaritza,
Barne eta Justiziako kontseilariak erantzun dezan:

Nafarroako Gobernuak ez du sinatu Justizia
Ministerioarekin gorpuak lurpetik ateratzeko eta
hilobien mapa bat egiteko hitzarmena. Zergatik?
Nafarroako Gobernuak ba al du asmorik hitzar-
men hori noizbait sinatzeko?

Iruñean, 2010eko maiatzaren 21ean

Foru parlamentaria: Ioseba Eceolaza Latorre

Galdera, jakiteko Nafarroako Gobernuak asmorik ote duen errenta altue-

nen zerga-zama areagotzeko.

ION ERRO ARMENDÁRIZ JAUNAK EGINA

Nafarroako Parlamentuko Mahaiak, 2010eko
maiatzaren 24an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ion Erro Armendáriz
jaunak aurkeztutako gaurkotasun handiko galdera,
jakiteko Nafarroako Gobernuak asmorik ote duen
errenta altuenen zerga-zama areagotzeko.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2010eko maiatzaren 24an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker

Batua foru parlamentarien elkarteko eledun Ion

Erro Armendarizek, Nafarroako Parlamentuko

Erregelamenduan xedatuaren babesean, gaurko-

tasuneko ondoko ahozko galdera aurkeztu du,

hurrengo Osoko Bilkuran erantzuteko:

Zioen azalpena:

Espainiako Gobernuko lehendakariak iragarri
du Espainian zerga-zama areagotuko zaiela erren-
ta altuenei.

Informazio horren aurrean, hauxe da gure gal-
dera:

Nafarroako Gobernuak ba al du asmorik erren-
ta altuenen zerga-zama areagotzeko?

Iruñean, 2010eko maiatzaren 21ean

Foru parlamentaria: Ion Erro Armendáriz

Galdera, jakiteko Nafarroako Gobernuak ekintza-plan berezirik ba ote

duen Sakana eta Erribera eskualdeetako langabezi datuak hobetzeko.

ROBERTO JIMÉNEZ ALLI JAUNAK EGINA

Nafarroako Parlamentuko Mahaiak, 2010eko
maiatzaren 24an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Roberto Jiménez Alli
jaunak aurkeztutako gaurkotasun handiko galdera,
jakiteko Nafarroako Gobernuak ekintza-plan bere-
zirik ba ote duen Sakana eta Erribera eskualdee-
tako langabezi datuak hobetzeko.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2010eko maiatzaren 24an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Roberto Jiménez

Alli jaunak, Legebiltzarreko Erregelamenduan eza-
rritakoaren babesean, gaurkotasun handiko galde-
ra hau aurkeztu du, Nafarroako Gobernuko lehen-
dakariak Legebiltzarraren hurrengo Osoko
Bilkuran ahoz erantzun dezan:

Comisiones Obreras sindikatuak azterlan bat
egin du Nafarroan langabezia nola banatzen den
ikusteko, eta azterlanak agerian utzi du badirela bi
eskualde langabeziak bereziki zigortutakoak:
Sakana eta Erribera (Corella, Cintruénigo eta Fite-
ro aldean).

Egoera horren aurrean, ondokoa galdetzen
diot Gobernuko lehendakariari: Nafarroako Gober-
nuak taxutu al du eskualde horietako datuak
hobetzeko ekintza-plan berezirik?

Iruñean, 2010eko apirilaren 26an

Foru parlamentaria: Roberto Jiménez Alli

Galdera, Familia Ugariei buruzko Foru Legea erregelamendu bidez gara-

tzeari buruzkoa.

JOSE ANDRÉS BURGUETE TORRES JAUNAK EGINA

Nafarroako Parlamentuko Mahaiak, 2010eko
maiatzaren 24an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Jose Andrés Burguete
Torres jaunak aurkeztutako gaurkotasun handiko
galdera, Familia Ugariei buruzko Foru Legea erre-
gelamendu bidez garatzeari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2010eko maiatzaren 24an

Lehendakaria: Elena Torres Miranda

GALDERAREN TESTUA

Convergencia de Demócratas de Navarra foru
parlamentarien elkarteko foru parlamentari José

Andrés Burguete Torres jaunak, Legebiltzarreko
Erregelamenduan ezarritakoaren babesean, gaur-
kotasun handiko honako galdera egin du, Nafarro-
ako Gobernuko Familia, Gazteria, Kirol eta Gizarte
Gaietako kontseilariak erantzun dezan:

2010erako Aurrekontuei buruzko Foru Legeko
hogeita hamalaugarren xedapen gehigarrian sei
hilabeteko epea ezartzen da, Gobernuak erregela-
mendu bidez gara dezan Familia Ugariei buruzko
Foru Legea.

Horrenbestez, hauxe jakin nahi dugu:

Zer izapide abiarazi ditu Nafarroako Gobernu-
ak legezko betebehar hori betetze aldera?

Iruñean, 2010eko maiatzaren 24an

Foru parlamentaria: Jose Andrés Burguete
Torres

Galdera, gas naturala Ega ibarrera eramateari buruzkoa.

BERTAN BEHERA UTZITAKO GALDERA

Legebiltzarreko Osoko Bilkurak, 2010eko maia-

tzaren 13an egindako bileran, erabaki zuen Samu-

el Caro Sádaba jaunak aurkezturiko galdera, gas

naturala Ega ibarrera eramateari buruzkoa, bertan

behera utzi izanaren berri izan zuela adieraztea.

Galdera hori 2010eko apirilaren 30eko 49.
Nafarroako Parlamentuko Aldizkari Ofizialean argi-
taratu zen.

Iruñean, 2010eko maiatzaren 21ean

Lehendakaria: Elena Torres Miranda

G saila:
TXOSTENAK, DEIALDIAK ETA PARLAMENTUKO INFORMAZIOA

Erabakia, NUPen epe ertaineko eta luzeko helburuak eta planak aztertze-

ko lan-talde bat eratzekoa.

HEZKUNTZA BATZORDEAK ONETSIA

Legebiltzarreko Erregelamenduaren 113. arti-

kuluan ezarritakoa betez, agintzen da Nafarroako

Parlamentuko Aldizkari Ofizialean argitara dadin

NUPen epe ertaineko eta luzeko helburuak eta

planak aztertzeko lan-taldea eratzeko erabakia,

Nafarroako Parlamentuko Hezkuntza Batzordeak

2010eko maiatzaren 18an onetsia. Hona erabakia-

ren testua:

“1. Hezkuntza Batzordean NUPen epe ertaine-
ko eta luzeko helburuak eta planak aztertzeko lan-
talde bat eratzea.

2. Erabaki hau Legebiltzarreko Mahaiari jakina-
raztea, beharrezkoa dena xeda dezan aipatu lan-
taldearen osaerari eta funtzionamenduari buruz”.

Iruñean, 2010eko maiatzaren 20a

Lehendakaria: Elena Torres Miranda

	—Galdera, jakiteko zeintzuk diren arrazoiak Nafarroako Gobernuak ez sinatzeko Justizia Ministerioarekingorpuak lurpetik ateratzeko eta hilobien mapa bat egiteko hitzarmena, Ioseba Eceolaza Latorre jaunakegina (15. or.).—Galdera, jakiteko Nafarroako Gobernuak asmorik ote duen errenta altuenen zerga-zama areagotzeko, IonErro Armendáriz jaunak egina (15. or.).

